УПАТСТВО ЗА ИЗРАБОТКА НА СЕМИНАРСКИ И ДИПЛОМСКИ РАБОТИ

Семинарските трудови се составен дел од обврските за полагање на испитот. Имаат цел да ги запознаат и оспособат студентите со начинот на тимска работа (доколку се работи во тим), со анализата и разработката на одредена проблематика, и конечно, со вештините за јавна презентација.

Темите за семинарски трудови се издаваат од страна на предметниот професор во договор со кандидатот(тите).

Темите што се обработуваат се во контекст на предметната програма, но потемелно се обработуваат и имаат цел да го прошират видикот на студентите и вон границите на основниот курс. 
Семинарските трудови јавно се бранат и се оценуваат. 
Потребен формат за семинарски труд:
1. Трудот се пишува на македонски јазик, граматички исправен, без правописни грешки. 
2. Редослед на содржината во семинарскиот труд: 
Вовед –  треба да ги содржи сите важни елементи со кои читателот ќе се воведе во темата што се обработува, мотивот и значењето, со јасно поставени предмет и цел, идентификација на проблемот/те.
Разработка на тематските единици – текстуална разработка на третираната проблематика како најопсежен и најважен дел од трудот. Обработката на целокупната тематика би можела да се распореди во три делови и тоа:

а) теоретски осврт/анализа на досегашните искуства од третираната проблематика,
б) аналитичко - оперативен дел во кој би направила анализа и обработка на сознанијата и податоците за конкретниот проблем 
в) перспективен дел во кој се предложиле конкретни решенија, мерки и акции за подобрување и унапредување на идентификуваните проблеми.
Повикувачки белешки (доколку постојат)
Заклучок – ги содржи најрелевантните решенија од поставениот проблем на истражување, односно одговори на прашањата поставени во воведот. Во заклучокот треба на едноставен и концизен начин да биде изложена синтезата на сите значајни сознанија, завршни ставови, факти. 
Користена литература – во кој треба да се наведе колку и кои видови извори се користени. 
Прилози (доколку постојат).
3. При изработка се користат следните маргини: 

- лева – 2.0 cm 

- десна, горна, долна -– 1.5 cm

Текстот е порамнет од левата и од десната страна (Justify).

4. Тип азбука за пишување:

За главните наслови :
- TIMES NEW ROMAN, BOLD, во македонска поддршка, 12 pt, сите букви големи, или

- Arial, BOLD, во македонска поддршка, 11 pt, сите букви големи
За поднасловите 
- Times New Roman, Bold, во македонска поддршка, 12 pt, со мали букви, или

- Arial, Bold, во македонска поддршка, 11 pt, со мали букви.

Сите наслови и поднаслови почнуваат од почеток, нумерирани, после секој број се пишува точка и две места слободни после последната точка. 

При пишување на насловите и поднасловите, доколку истите се подолги од еден ред, општо е тежнението да се направат два реда со приближно иста должина, но, секогаш да се внимава долниот ред да не биде подолг од горниот.

Пример: 

1.  АНАЛИЗА НА СООБРАЌАЈНИ НЕЗГОДИ НА ПОДРАЧЈЕТО 

 НА ОПШТИНА БИТОЛА И ОПШТИНА ДЕМИР ХИСАР
1.1.  Параметри за следење на С.Н.
1.1.1.  Апсолутни параметри 
За текстот од семинарската работа да се користи Times New Roman/Arial во македонска поддршка, 12 pt/11 pt. 
Се користи 1.5 растојание меѓу редовите. Растојание при нов пасус (Spacing: after 10 pt, Before 10 pt). Почетната реченица од новиот ред се вовлекува.

5. Странските називи и имиња се пишуваат транскрибирани на македонски јазик, додека во заграда се пренесува оригиналот.

Пример: Вебстер (Webster). 
6. Големината на семинарскиот труд не треба да изнесува помалку од 10 страници вклучувајќи ги сите слики, дијаграми, табели, скици, графикони, фотографии, мапи и цртежи. Страниците се нумерираат со десно означување на бројот на долниот дел од страницата.
7. Сликите, дијаграмите, табелите, скиците, графиконите, фотографиите, мапите, цртежите и слично уредно подготвени, се вклопуваат во текстот. Се нумерираат со Арапски броеви, и се насловуваат (како што е прикажано подолу на примерите) под истите. Доколку во рамките на една слика или табела постои текст напишан на друг јазик (српски, хрватски, англиски и сл.) треба и тој да биде преведен на македонски јазик. Секоја слика, дијаграм и сл. треба да бидат спомнати, односно објаснети во текстот.
Пример: Слика 1: Тип на крстосница




Табела 1: Приказ на броењата на сообраќајот
8. Цртичките (повлаки) при набројување се земаат од симболи, а не од тастатура. Кога цртичката се наоѓа помеѓу два збора (на пример: авто - пат), пред и после цртичката се остава по едно слободно место.
9. 
При користење/цитирање на одредени податоци, дообјаснувања и сл. зад зборот се става број 1,2,3,..... и.т.н. На крајот од семинарската работа под наслов повикувачки белешки под наведените редни броеви се пишува објаснувањето. 
Пример: Поради ефикасно решавање на конкретните случени сообраќајни незгоди со материјална штета потревбнмо е што е можно побрзо да се изврши сослушување на учесниците во незгодата (1). Во моментот на незгодата учесниците во истата редовно ја опишуваат стварната состојба, односно приликите на случување на истата. Тие тогаш не се поучени од страна на бранители, стручни лица, и.т.н.
5. ПОВИКУВАЧКИ БЕЛЕШКИ
1. Во 1980 година Индија набави 9 автобуси судници од фирмата Мерцедес. Истите во врвните часови се паркираат на фреквентните крстосници, со цел учесниците да можат да ги дадат своите изјави во оригинална форма, односно без можност истите да се консултираат со некого, по однос на своите изјави.

10. 
Формулите и равенките се пишуваат во еден ред, од почеток на редот (Align text to the left), и со по едно слободно место помеѓу секој математички симбол и број. За сите физички величини, од почеток на редот, се наведуваат називите или мерните единици на SI системот. Равенките се нумерираат со Арапски цифри од крајна десна страна (ставени во мала заграда). Кај конкретни нумерички износи, после добиената вредност мерната единица се пишува после три слободни места, без заграда, додека мерната единица после зададена формула се пишува во заграда, и тоа на растојание од 10 слободни места.
Пример: 

11.
Броевите се пишуваат без празен простор и со точки на секои три места (пример: 1.000); децималните броеви се одделуваат со децимална запирка (пример: 0,150).

12.
Литература, односно библиографските податоци се прикажуваат во оригинал на крајот од семинарската/дипломската работа, и тоа редоследно како се појавуваат во текстот.

· Книгите се цитираат како: реден број, презиме на авторот, иницијал на името, точка, (ако се повеќе, се одделуваат со запирка), точка, две точки, наслов на книгата, точка. Место на издавање, издавач, година на издавање. 
Пример.:  1. M. Inić.: Bezbednost drumskog saobraćaja. Novi Sad, Tehnicki fakultet Univerziteta u Novom Sadu,   1997.

· Статии од списанија се цитираат како: реден број, презиме на авторот, иницијал на името, точка, (ако се повеќе автори се одделуваат со запирка ), точка, две точки, наслов на статијата, точка, назив на списанието, запирка, број на издание, запирка, година, запирка, број, запирка, страница.

Пример: 1. J. Kolenc, K. Bombol.: Ergonomic System Analysis of Road Transportation. Traffic, Vol. 11, 1999, No 1, стр. 33-36.

· Интернет адреса: http://www pravo.org.mk
13. Семинарскиот труд се предава во тврда копија заедно со дадените, односно копираните материјали. После извршена корекција се носи претходната корекција заедно со дадените материјали како и електронска верзија т.е ЦД. Ако постојат повеќе корекции, се носат сите претходни корекции. Семинарската работа се предава во папка во еден примерок. Семинарската работа не е услов за полагање на испитите, но, предадена семинарска е услов за земање на оценка.
14.  Дипломските работи се предаваат во три примероци кај менторот и во електронска форма, т.е на ЦД.

